
პროგრამა NOhep Visionaries

კონცეფცია საქართველოსთვის

შესავალი

[bookmark: _GoBack]2016 წლის ივლისში ჰეპატიტის მსოფლიო ალიანსმა სამოქალაქო საზოგადოების ორგანიზაციებთან ერთად დააარსა NOhep - პირველი გლობალური მოძრაობა 2030 წლამდე ვირუსული ჰეპატიტების ელიმინაციისთვის. NOhep მიზნად ისახავს დაინტერესებული მხარეების გაერთიანებას, დაავადების შესახებ ცნობიერების ამაღლებას და ჯანმოს ჯანმრთელობის გლობალური სექტორის ვირუსული ჰეპატიტების სტრატეგიის სამიზნეების მხარდაჭერას.

დაარსების შემდეგ მოძრაობას შეუერთდა 100-ზე მეტი ქვეყანა და ონლაინ საუბრები დღეისთვის 90 მილიონს აღწევს. ვირუსული ჰეპატიტების ელიმინაციის ძირითადი აქტივობების განსახორციელებლად ეროვნულ დონეზე NOhep-ს იყენებენ მედიცინის პროფესიონალები, პაციენტთა ჯგუფები და სამოქალაქო საზოგადოების გაერთიანებები. ინიციატივის ფარგლებში განხორციელებულია ისეთი აქტივობები, როგორებიცაა NOhep-ის ტესტირების ბანაკები პაკისტანის ღარიბ რაიონებში, NOhep-ის კრიკეტის ტურნირები ბანგლადეშში, NOhep-ის აკადემიური კონფერენციები ირანში და სხვ.

Nohep განაგრძობს ვირუსული ჰეპატიტების ელიმინაციაში მონაწილე დაინტერესებული მხარეების ჩართვას. იკავებს რა წამყვან და სამაგალითო პოზიციას ამ პროცესში, ინოვაციის, პროგრესისა და პოლიტიკის ცვლილების მხარდაჭერის გზით მოძრაობა იღწვის კიბოს გამომწვევი დაავადების 2030 წლამდე ელიმინაციისთვის.
აღნიშნულის მისაღწევად იგეგმება პროგრამა NOhep Visionaries დაარსება. 

პროგრამა NOhep Visionaries
2017 წელს NOhep მოძრაობისა და მისი გავლენის შესანარჩუნებლად, ასევე ჯანმრთელობის გლობალური სექტორის ვირუსული ჰეპატიტების სტრატეგიის მხარდასაჭერად, დაარსდება პროგრამა NOhep Visionaries.
პროგრამა The NOhep Visionaries მიზნად ისახავს მთავრობის, სამედიცინო პერსონალისა და ახალგაზრდობის ჩართვას იმ სექტორებში, რომლებსაც გააჩნია პირდაპირი გავლენა დაავადების ელიმინაციის პროცესზე.
NOhep Visionaries წარმომადგენლები არიან ვირუსული ჰეპატიტების ელიმინაციის მსოფლიო ლიდერები  და მათი ქმედებები სწორედ ამ მიზნისკენ იქნება მიმართული. ჯანმოს სხვადასხვა რეგიონიდან აირჩევა ექვსი ქვეყნის მთავრობა (ავსტრალია, ბანგლადეში, ბრაზილია, ეგვიპტე, საქართველო და უგანდა), რომლებიც წარმოადგენენ სანიმუშო და მისაბაძ მაგალითებს და სხვა ქვეყნებს გაუღვივებენ პროგრამაში ჩართვის მოტივაციას.
ვირუსული ჰეპატიტების ელიმინაციისთვის გაწეული უდიდესი შრომის გამო საქართველოს წარედგინა შეთავაზება, გახდეს პროგრამის მონაწილე.

მიზანი
NOhep Visionary-ის მიერ შერჩეული ქვეყნის მთავრობის როლი მდგომარეობს ვირუსული ჰეპატიტების ელიმინაციისთვის საჭირო ინიციატივებისა და აქტივობების წარმოჩენით სხვა ქვეყნების მოტივირებაში, რათა მათ ასევე დაისახონ და მიაღწიონ ელიმინაციის მიზნებს.  გაზომვადი და განმეორებადი ინოვაციური მიდგომების საშუალებით ეს აქტივობები გააუმჯობესებს ვირუსული ჰეპატიტების ელიმინაციის პროგრესს. აქტივობები ფოკუსირებული იქნება ჯანმოს გლობალური სტრატეგიის მიზნებსა და სამიზნეებზე და ვირუსული ჰეპატიტების, როგორც საზოგადოებრივი ჯანმრთელობის საფრთხის, ელიმინაციის მიღწევაზე.
დამატებითი ინფორმაცია აქტივობების შესახებ მოცემულია ქვემოთ.
პროგრამის წამოწყება მხარდაჭერილი იქნება მთავრობისთვის Nohep სახელმძღვანელოს მომზადებით. სახელმძღვანელოში მოცემული იქნება 2030 წლამდე “NOhep”-ის მისაღწევად მთავრობის მიერ განსახორციელებელი ქმედებების მაგალითები და რეკომენდაციები.

პროგრამაNOhep Visionaries წამოწყება
პროგრამა NOhep Visionaries ოფიციალურად ძალაში შევა ჰეპატიტების მსოფლიო სამიტზე 2017 წლის ნოემბერში. მედია საშუალებებს მიეწოდებათ გლობალური და რეგიონული პრეს-რელიზები.
მთავრობებს შეუძლიათ პროგრამის ძალაში შესვლამდე მიიღონ მონაწილეობა NOhep აქტივობებში (იხ. ქვემოთ) და შეუერთდნენ ჰეპატიტების მსოფლიო დღის კამპანიას. აქტივობები წარმოდგენილი იქნება სამიტზე.

სარგებელი
· როგორც NOhep visionaries-ის წარმომადგენელი, თქვენ/თქვენი ორგანიზაცია მოიაზრებით ვირუსული ჰეპატიტების ელიმინაციის მსოფლიო ლიდერად.
· თქვენ/თქვენი ორგანიზაცია წარმოჩინდებით  მედიისა და სოციალური მედიის საშუალებით, ისევე როგორც სხვადასხვა კონფერენციებზე.
· 2017 წლის ნოემბერში დაესწრებით ჰეპატიტის მსოფლიო სამიტს, როგორც პროგრამა NOhep Visionaries-ის წევრი.
· თქვენი/თქვენი ორგანიზაციის შესახებ ინფორმაცია დაიდება NOhep-ისვებგვერდზე.

მოლოდინები
- NOhep Visionaries წარმომადგენლები ხელს შეუწყობენ NOhep-ის საჯარო ცნობადობის გაზრდას მედიისა და სოციალური მედიის საშუალებით, ასევე კონფერენციებზე.
- NOhep Visionaries წარმომადგენლები ვირუსულ ჰეპატიტებთან დაკავშირებულ ნებისმიერ მასალაზე დაიტანენ NOhep ლოგოს.
- NOhep Visionaries წარმომადგენლები ყველა შესაბამის სიტუაციაში ატარებენ NOhep ლოგოს მქონე აქსესუარს.
- NOhep Visionaries წარმომადგენლები მონაწილეობას მიიღებენ ჰეპატიტის მსოფლიო დღის კამპანიაში.

სხვა აქტივობები: 

· ეროვნული Nohep პროექტის წამოწყების დაგეგმვა/ვირუსული ჰეპატიტების შესახებ ცნობიერების ამაღლებაზე ორიენტირებული ეროვნული შეხვედრების, კონფერენციებისა და სხვა ღონისძიებების მხარდაჭერა, ელიმინაციისკენ გეზის აღება.
· Nohep სამუშაო ჯგუფის დაკომპლექტება სამოქალაქო საზოგადოების, სამედიცინო პერსონალის, ახალგაზრდობის, მეცნიერებისა და სხვათა წარმომადგენლებით.
· ვალდებულებების აღება ადამიანთა იმ რაოდენობაზე, რომელთაც ჩაუტარდებათ სკრინინგი/ტესტირება/მკურნალობა.
· მკურნალობაზე დამყოლობის დაბრკოლებების მოკვლევა, როგორიცაა ქვეყანაში სტიგმის არსებობა და ზოგადი პოპულაციის მხარდაჭერა პრობლემის ინოვაციური გადაჭრის გზების დასახვისთვის.
· ვირუსულ ჰეპატიტებზე ცნობიერების ასახვის მიზნით შესაბამისი პროგრამების დანერგვა სკოლებში, სამთავრობო დაწესებულებებში და სოციალური კამპანიების დაგეგმვა ზოგად მოსახლეობაში. 
· ფართო მასების მოზიდვა NOhep-ის მხარდასაჭერად.
· NOhep-ის პოპულარიზება მედიისა და სხვა საშუალებებით.
· ორგანიზაციების, უნივერსიტეტებისა და მუნიციპალიტეტების ხელშეწყობა, რათა მათ წამოიწყონ ვირუსული ჰეპატიტების ელიმინაციის მხარდამჭერი კამპანიები.
· მედიცინის პროფესიონალებისა და პაციენტთა ორგანიზაციების მხარდაჭერა სკრინინგის კამპანიებისთვის.
· NOhep-ის სტიგმისა და დისკრიმინაციის საწინააღმდეგო კანონმდებლობის აღსრულება.
· ადგილობრივი NOheptivist*ჯგუფების შექმნის მხარდაჭერა. 

*Noheptivist-ები წარმოადგენენNOhep-ისყველაზე ერთგულ მხარდამჭერებს და NOhep-ის საქმიანობის საყრდენს. ისინი იბრძვიან ვირუსული ჰეპატიტების ელიმინაციისთვის მსოფლიოს გარშემო.

ინვესტიცია
ვირუსული ჰეპატიტების ელიმინაცია როგორც ეკონომიკური, ასევე სოციალური სარგებლის მომტანია. NOhep Visionaries ემსახურება ქვეყანაში არა მხოლოდ ჯანმრთელობის გამოსავლების შეცვლას, არამედ ხელს შეუწყობს მდგრადი განვითარების გეგმის განხორციელებას და უზრუნველყოფს მომავალი თაობების ჯანმრთელობას.

ყველამ მივიღოთ მონაწილეობა ვირუსული ჰეპატიტების ელიმინაციაში.

